
ஆகாஷவாணி - செய்திகள் 

தலைப்புச் செய்திகள் 


1. மறைந்த முன்னாள் முதலமைச்சர் ஜெயலலிதாவின் பிறந்தநாள் இன்று கொண்டாடப்படுவதை ஒட்டி, குடியரசு துணைத்தலைவர், பிரதமர் உள்ளிட்ட தலைவர்கள் வாழ்த்து தெரிவித்துள்ளனர்.

2. கலாச்சாரத் திருவிழாவின் எடுத்துக்காட்டாக சுற்றுலா அமைந்துள்ளதாக மத்திய கலாச்சாரம் மற்றும் சுற்றுலாத்துறை அமைச்சர் திரு. கஜேந்திர சிங் ஷெகாவத் கூறியுள்ளார்.

3. மத்திய அரசின் நலத்திட்டங்களுக்கான ஒருங்கிணைந்த சேவை முகாமை, தகவல் ஒலிபரப்புத்துறை இணையமைச்சர் டாக்டர் எல். முருகன் சென்னையில் இன்று தொடங்கி வைத்தார்.

4. வாக்காளர் பட்டியல், ஜனநாயகத்தின் அடிப்படையாக விளங்குவதாக தலைமை தேர்தல் ஆணையர் திரு. Gyanesh Kumar தெரிவித்துள்ளார்.

5. ஆஸ்திரேலியாவுக்கு எதிரான முதலாவது மகளிர் ஒருநாள் கிரிக்கெட் போட்டியில், இந்தியா முதலில் பேட் செய்து வருகிறது.

மறைந்த முன்னாள் முதலமைச்சர் ஜெயலலிதாவின் பிறந்தநாள் இன்று கொண்டாடப்படுவதை ஒட்டி, குடியரசு துணைத்தலைவர், பிரதமர் உள்ளிட்ட தலைவர்கள் வாழ்த்து தெரிவித்துள்ளனர். 
இந்நாளையொட்டி,	குடியரசு துணைத்தலைவர் திரு. சி.பி. ராதாகிருஷ்ணன் விடுத்துள்ள சமூகவலைதளப் பதிவில், மகளிர் முன்னேற்றம், ஏழை எளிய மக்களின் நலன், சமூகநீதியை நிலைநாட்டும் வகையில் நலத்திட்டங்களை செயல்படுத்தி, தமிழக மக்களின் இதயங்களில் அழியாத இடம் பிடித்தவர் ஜெயலலிதா என்று குறிப்பிட்டுள்ளார்.
 பிரதமர் திரு. நரேந்திர மோடி விடுத்துள்ள வாழ்த்துச் செய்தியில், மக்களின் மனம் கவர்ந்த தலைவராகவும், தலைசிறந்த நிர்வாகியாகவும் திகழ்ந்தவர் ஜெயலலிதா என்று குறிப்பிட்டுள்ளார்.
 தமிழகம் முதலமைச்சர் என்ற முறையில் பெண்களுக்கு அதிகாரமளித்தல் குறித்து வலுவான நோக்கத்துடன் சமூக நீதி மற்றும் அனைவரையும் உள்ளடக்கிய நலத்திட்டங்களாலும் சிறந்த ஆட்சியாளராக திகழ்ந்தார் என்று திரு நரேந்திர மோடி தெரிவித்துள்ளார்.
மத்திய உள்துறை அமைச்சர் திரு அமித்ஷா விடுத்துள்ள சமூக வலைதளப் பதிவில் ஏழை மக்களின் நலன் மற்றும் பெண்களுக்கு அதிகாரமளித்தல் மூலம் தமிழகத்தை வளர்ச்சிப் பாதையில் கொண்டு சென்றவர் ஜெயலலிதா என்று கூறியுள்ளார்.
தகவல் ஒலிபரப்புத்துறை இணையமைச்சர் டாக்டர் எல். முருகன் வெளியிட்டுள்ள செய்தியில், திரையுலகில் தனது பயணத்தை தொடங்கிய ஜெயலலிதா தமிழக வளர்ச்சிக்கும், சமூக நலத்திட்டங்களுக்கும் அர்ப்பணிப்புடன் செயல்பட்டு சரித்திரம் படத்தததாக தெரிவித்துள்ளார்.
எளிய மக்களின் முன்னேற்றம், பெண்கள் நலன், கல்வி மற்றும் சமூகநீதி ஆகியவற்றில் பல்வேறு சாதனைகள் புரிந்த அவரது பிறந்த தினத்தில் அவரது நினைவுகளை போற்றுவோம் என்று டாக்டர் எல் முருகன் கூறியுள்ளார்.
அஇஅதிமுக பொதுச்செயலாளர் திரு எடப்பாடி பழனிச்சாமி விடுத்துள்ள வாழ்த்துச் செய்தியில், ஜெயலலிதாவின் பொற்கால ஆட்சியில், மகளிர் நலன் மற்றும் பாதுகாப்பை உறுதி செய்யும் வகையில் பல்வேறு திட்டங்கள் செயல்படுத்தியதை சுட்டிக்காட்டியுள்ளார்

	உலக நாடுகளுக்கு இடையேயான கலாச்சாரத்தையும், பொருளாதார வாய்ப்புகளையும் இணைக்கும் பாலமாக, சுற்றுலாத்துறை விளங்குவதாக குடியரசு துணைத்தலைவர் திரு. சி.பி. ராதாகிருஷ்ணன் கூறியுள்ளார்.
	புதுதில்லியில் நடைபெற்று வரும், இந்திய - அமெரிக்க சுற்றுலா உச்சிமாநாட்டில் பங்கேற்று உரையாற்றிய அவர்,  தூதரக உறவுகளை மேம்படுத்த சுற்றுலா முக்கியப் பங்கு வகிப்பதாக தெரிவித்தார்.
	சுற்றுலா மூலம், வேலைவாய்ப்புகளை உருவாக்க முடியும் என்றும், மகளிர் தொழில் முனைவோர்களை உருவாக்கி நிலையான வளர்ச்சியை  அடைய வேண்டும் என்றும் அவர் குறிப்பிட்டார்.
 சுற்றுலா தொலைநோக்கு 2029 – மூலம் ஒவ்வொரு மாநிலத்திலும் உலக தரத்திலான சுற்றுலா தலத்தை உருவாக்க இலக்கு நிர்ணயிக்கப்பட்டுள்ளதாக அவர் தெரிவித்தார். 
	செயற்கை நுண்ணறிவு தொழில்நுட்பத்தை ஒருங்கிணைத்து, சுற்றுலாவை மேம்படுத்த நடவடிக்கை எடுக்க வேண்டும் என்று திரு. சி.பி. ராதாகிருஷ்ணன் வலியுறுத்தினார். 

	கலாச்சாரத் திருவிழாவின் எடுத்துக்காட்டாக சுற்றுலா அமைந்துள்ளதாக மத்திய கலாச்சாரம் மற்றும் சுற்றுலாத்துறை அமைச்சர் திரு. கஜேந்திர சிங் ஷெகாவத் தெரிவித்துள்ளார்.
	புதுதில்லியில் நடைபெற்ற இந்திய - அமெரிக்க சுற்றுலா உச்சிமாநாட்டில் பேசிய அவர், உலகிலேயே மிகப் பெரிய பொருளாதார சக்தியாக உருவெடுத்து வரும் இந்தியாவில், சுற்றுலா துறை முக்கியப் பங்கு வகிப்பதாக கூறினார். 
	சுற்றுலா மேம்பாடு மூலம், நாட்டின் நகர்ப்புற மற்றும் கிராமப்புறங்களில் வேலைவாய்ப்புகள் அதிகரிக்கும் என்று அவர் குறிப்பிட்டார்.
	அமெரிக்காவிலிருந்து 18 லட்சம் சுற்றுலாப் பயணிகள் இந்தியா வருவதாக திரு. கஜேந்திர சிங் ஷெகாவத் தெரிவித்தார். 

	மத்திய அரசின் நலத்திட்டங்களுக்கான ஒருங்கிணைந்த சேவை முகாமை, தகவல் ஒலிபரப்புத்துறை இணையமைச்சர் டாக்டர் எல். முருகன் சென்னையில் இன்று தொடங்கி வைத்தார்.
	இரண்டு நாட்கள் நடைபெறவுள்ள இந்த முகாமில், பயனாளிகளுக்கு நலத்திட்டங்களை வழங்கிப் பேசிய அவர்,  வளர்ச்சியடைந்த இந்தியா என்ற இலக்கை அடையும் வகையில், உள்கட்டமைப்பு வசதிகள் மேம்படுத்தப்பட்டு வருவதாகவும், அனைத்து தரப்பு மக்களின் நலனுக்கான திட்டங்களை மத்திய அரசு செயல்படுத்தி வருவதாகவும் தெரிவித்தார். 
		(சவுண்ட் பைட் - எல்.முருகன் 49 செகண்ட்ஸ்) 
	இந்நிலையில், மத்திய அரசின் லட்சாதிபதி பெண்கள் திட்டத்தின் மூலம், தங்களது வாழ்வாதாரம் மேம்பட்டுள்ளதாக இந்த நிகழ்ச்சியில் பங்கேற்ற பயனாளி ஒருவர் தெரிவித்தார். 
		(சவுண்ட் பைட - பயனாளிகள் 30 செகண்ட்ஸ்) 

	பிரதமர் திரு. நரேந்திர மோடி இரண்டு நாள் அரசுமுறைப் பயணமாக நாளை இஸ்ரேல் செல்கிறார்.
	டெல்அவிவில், இஸ்ரேல் பிரதமர் திரு. பெஞ்சமின் நெத்தன்யாஹூவுடன் இருதரப்பு உறவுகள் குறித்து, அவர் ஆலோசனை மேற்கொள்கிறார்.
	இஸ்ரேல் அதிபர் திரு. Isaac Herzog-குடன், பிரதமர் பேச்சுவார்த்தை நடத்தவுள்ளதாக இஸ்ரேலுக்கான இந்திய தூதர் திரு. J.P. Singh எமது செய்தியாளரிடம் தெரிவித்தார்.
	மேலும், இஸ்ரேல் நாடாளுமன்றம் Knesset-ல் திரு. நரேந்திர மோடி உரையாற்றவுள்தாகவும் அவர் கூறினார்.

நெதர்லாந்து பிரதமராக பதவியேற்றுள்ள திரு. Rob Jetten-க்கு  பிரதமர் திரு. நரேந்திர மோடி வாழ்த்து தெரிவித்துள்ளார்.
அவர் விடுத்துள்ள சமூகவலைதளப் பதிவில், இந்தியாவும் – நெதர்லாந்தும் பல்வேறு துறைகளில் ஒருங்கிணைந்து செயல்பட்டு வருவதாக குறிப்பிட்டுள்ளார்.
இருநாடுகளுக்கு இடையேயான உறவுகளை மேம்படுத்த, நெதர்லாந்து பிரதமருடன் இணைந்து செயல்பட ஆவலுடன் உள்ளதாகவும் பிரதமர் அதில் தெரிவித்துள்ளார்.

	வாக்காளர் பட்டியல், ஜனநாயகத்தின் அடிப்படையாக விளங்குவதாக தலைமை தேர்தல் ஆணையர் திரு. Gyanesh Kumar தெரிவித்துள்ளார்.
புதுதில்லியில் நடைபெற்று வரும் மாநில தேர்தல் ஆணையர்கள் கூட்டத்தில் பேசிய அவர், சிறப்பு தீவிர திருத்தப் பணிகள் மூலம், தகுதியுள்ள அனைத்து வாக்காளர்களும் வாக்காளர் பட்டியலில் இடம்பெற்றுள்ளதாக கூறினார்.
மேலும், இந்த சிறப்பு தீவிர திருத்தப் பணிகள் மூலம், தகுதியற்ற அனைத்து வாக்காளர்களும் பட்டியலிலிருந்து நீக்கப்படுவதற்கான நடவடிக்கைகள் மேற்கொள்ளப்பட்டுள்ளதாக அவர் தெரிவித்தார். 
பீகாரில், எவ்வித புகார்களும் இன்றி சிறப்பு தீவிர திருத்தப் பணிகள் நிறைவுபெற்றதாக அவர் கூறினார்.
மேலும், தமிழகம் உட்பட 12 மாநிலங்களில் இந்த சிறப்பு தீவிர திருத்தப் பணிகள் நடைபெற்றதாகவும், 11 மாநிலய்களில் இறுதிவாக்காளர் பட்டியல் வெளியிடப்பட்டுள்ளதாகவும் திரு. Gyanesh Kumar தெரிவித்தார். 
>>>>>><<<<<<
	தைவான் பிரச்சினையில், ஜப்பான் நாட்டைச் சேர்ந்த 20 தொழில் நிறுவனங்கள் மீது ஏற்றுமதி கட்டுப்பாட்டை சீனா விதித்துள்ளது.
	இந்த ஜப்பான் நிறுவனங்களுக்கு சீனா ஏற்றுமதியாளர்கள், சரக்குகளை அனுப்பக்கூடாது என்று சீன வர்த்தக அமைச்சம் உத்தரவிட்டுள்ளது.
	Mitsubishi, Kawasaki உள்ளிட்ட ஜப்பான் நிறுவனங்களுக்கு, ஏற்றுமதி செய்ய தடை விதிக்கப்பட்டுள்ளது.
	ஜப்பானின் ராணுவ வலிமையை குறைக்கும் வகையில் இந்த நடவடிக்கை எடுக்கப்பட்டுள்ளதாக எமது செய்தியாளர் தெரிவிக்கிறார். 
>>>>>><<<<<<
பிரிஸ்பேர்னில் நடைபெற்று வரும் முதலாவது மகளிர் ஒருநாள் கிரிக்கெட் போட்டியில்,  ஆஸ்திரேலியா வெற்றி பெற 215  ரன் என்ற இலக்கை இந்தியா நிர்ணயித்துள்ளது. 
இப்போட்டியில் டாஸ் வென்று முதலில் பேட் செய்த  இந்தியா  48 புள்ளி 3 ஓவரில் 214 ரன்னுக்கு ஆட்டமிழந்தது.
>>>>>><<<<<<
சிங்கப்பூர் சர்வதேச சேலஞ்ச் பேட்மிண்டன் போட்டியின் தகுதிச் சுற்று ஆட்டத்தில் இந்தியாவின் நிரஞ்சன்  நந்தகுமார், ரூபன் ரத்தின சபாபதி இணை இரண்டாவது சுற்றுக்கு முன்னேறியுள்ளது.
ஆடவர் இரட்டையர் பிரிவு முதல் சுற்று ஆட்டத்தில் இந்த இணை 21-13, 22-20 என்ற செட்கணக்கில் தாய்லாந்தின் Titiphat - Sittsak இணையை வென்றது. 
>>>>>><<<<<<
மீண்டும் தலைப்புச் செய்திகள் 


1. மறைந்த முன்னாள் முதலமைச்சர் ஜெயலலிதாவின் பிறந்தநாள் இன்று கொண்டாடப்படுவதை ஒட்டி, குடியரசு துணைத்தலைவர், பிரதமர் உள்ளிட்ட தலைவர்கள் வாழ்த்து தெரிவித்துள்ளனர்.

1. கலாச்சாரத் திருவிழாவின் எடுத்துக்காட்டாக சுற்றுலா அமைந்துள்ளதாக மத்திய கலாச்சாரம் மற்றும் சுற்றுலாத்துறை அமைச்சர் திரு. கஜேந்திர சிங் ஷெகாவத் கூறியுள்ளார்.

1. மத்திய அரசின் நலத்திட்டங்களுக்கான ஒருங்கிணைந்த சேவை முகாமை, தகவல் ஒலிபரப்புத்துறை இணையமைச்சர் டாக்டர் எல். முருகன் சென்னையில் இன்று தொடங்கி வைத்தார்.

1. வாக்காளர் பட்டியல், ஜனநாயகத்தின் அடிப்படையாக விளங்குவதாக தலைமை தேர்தல் ஆணையர் திரு. Gyanesh Kumar தெரிவித்துள்ளார்.

1. பிரிஸ்பேர்னில் நடைபெற்று வரும் முதலாவது மகளிர் ஒருநாள் கிரிக்கெட் போட்டியில்,  ஆஸ்திரேலியா வெற்றி பெற 215  ரன் என்ற இலக்கை இந்தியா நிர்ணயித்துள்ளது

